
Nefnasvið Alþingis

Tillaga til þingsályktunar 
um áætlun um vernd og orkunýtingu landsvæða.

Frá umhverfis- og auðlindaráðherra.

Alþingi ályktar, í sam ræm i við lög um verndar- og orkunýtingaráætlun, nr. 48 /2 0 1 1 , 
að fela ríkisstjórninni að vinna að fram kvæm d eftirfarandi áæ tlunar um vernd og 
orkunýtingu landsvæða. Áætlun þessi komi í stað áæ tlunar sam kvæm t þingsályktun nr. 
13/141, með síðari breytingu.

Samkvæmt áætluninni verði tryggt að nýting landsvæða þar sem er að finna 
virkjunarkosti byggist á langtím asjónarm iðum  og heildstæðu hagsm unam ati þar sem 
tekið verði tillit til verndargildis ná ttú ru  og m enningarsögulegra minja, hagkvæmni og 
arðsem i ólíkra nýtingarkosta og annarra  gilda sem varða þjóðarhag, svo og hagsmuna 
þeirra  sem nýta þessi sömu gæði, með sjálfbæra þróun að leiðarljósi.

Í áæ tluninni skal í sam ræm i við markmið laga nr. 48 /2011  lagt m at á verndar- og 
orkunýtingargildi landsvæða og efnahagsleg, umhverfisleg og samfélagsleg áhrif 
nýtingar, þ.m.t. verndunar.

Upp úr síðustu aldamótum varpaði Landsvirkjun ófriðarsprengju á sveitina sem nú heitir Skeiða- 
og Gnúpverjahreppur. Á ég þar við draum virkjunarmanna um að reisa virkjun í Þjórsá, kölluð 
Hvammsvirkjun, inn í miðri sveit. Þessi sprengja klauf sveitina í herðar niður svo fólk talaðist 
ekki við langtímum saman. Nú þegar öldur hafa lægt og fólk hefur loksins jafnað sig er 
virkjunardraugurinn vakinn upp að nýju. Á sama tíma er talað um að sátt þurfi að vera um 
virkjanir. Það verður aldrei sátt um Hvammsvirkjun. Hugmyndir að virkjunum í neðri hluta 
Þjórsár hafa valdið miklu samfélagsmeini og þyrfti að kanna hvaða áhrif þær hafa haft á lýðheilsu 
á svæðinu.

Það er ekki í verkahring Landsvirkjunar að byggja brýr á Íslandi, en brú yfir Þjórsá í tengslum við 
virkjanir er notuð sem beita á fólk.

Margoft hefur Hvammsvirkjun verið mótmælt og það er ekki hægt að líta fram hjá andstöðu geng 
henni né stinga undir stól. Margir hér í sveit og annarsstaðar eru mótfallnir þessari virkjun en 
samt er haldið áfram með undirbúning eins og allt sé í sátt og friði. Svo er ekki. Landsvirkjun 
hefur stundað þann ljóta leik að eyða mikilli vinnu og fjármunum í undirbúning og rannsóknir án 
þess að spyrja þá sem málið varðar og næst ánni eru.

Síðan er það notað sem rök fyrir virkjun að búið sé að kosta svo miklu til í undirbúning að ekki 
sé hægt að hætta við. Ég mótmæli því að Hvammsvirkjun sé sett í orkunýtingarflokk vegna 
þeirra sælmu áhrifa á náttúru og mannlíf sem hún hefur.

